

















Gazteen arteko harreman
afektibo-sexualak

rtikulu hau “Genero |In-
Adarkeria Bilboko nerabe eta

gazteen bikote harremane-
tan” EHUko soziologia departa-
mentuko Mila Amurriok, Elisa
Usategik, Ane Larrinagak eta Ana
Irene del Vallek egindako ikerketa-
ren laburpena da. lkerketa honen
ondorioak ezagutzea interesgarria
deritzogu, txostenak esaten duen
bezala nerabe eta gazteen erreali-
tatearen diagnostikoa egiten ez
badugu oso zaila izango delako
adin honetan esku hartzea genero
indarkeria detektatu eta saiheste-
ko. Datu estatistikoak alde batera
utzi ditugu baina beste herrialdeeta-
ra zabaldu daitezkeela uste dugu.
Txosten osoa ondoko web honetan
aurki dezakezue: www.bilbao.net
“Violencia de género en las relacio-
nes de pareja de adolescentes y
jovenes de Bilbao”.

”

Genero indarkeria emakume eta
gizonen arteko boterearen desore-
kan erroturik dago, baita emakume-
gizon izaera eta maitasuna zein
sexualitatea ulertzeko modu batzue-
tan ere.

Indarkeria hau boterea legitimatua
duenak, edo horrela uste duenak,
erabiltzen du dominazio posiziotik.
Emakume eta gizonezkoen arteko
boterearen asimetriak genero mas-
kulino eta femeninoen eraikuntza
sozialean du jatorria; botere sozia-
lak , maskulinotasuna eta feminita-
te mota bat inposatzen du eta

honek era berean bizitza sozial
osoan eragiten duten jarrera eta
jokabide desberdinak definitzen
ditu.

Orain dela gutxi arte “arau” sozia-
lak boterearen banaketan gizonez-
koen nagusitasuna ezartzen zuen;
tesi naturalistak ere legitimatzen
zuen “araua”. Teoria eta ikerketa
feministak tesi hau gezurtatu
arren, gure gizartean mantentzen
den orden sinbolikoak gizonezkoen
dominazioa erreproduzitzen du eta
gure gizarteko oinarrizko institu-
zioek, familia, estatu, eliza eta
eskolak menperatze hori eusten
dute. Pertsona gehienek oso goiz
ikasi eta barneratzen dituzte uler-
tzeko era, arau eta praktika sozia-
lak; hasiera batean sozializazio pri-
marioaren prozesuaren bitartez
ikasi eta barneratzen dira eta gero-
ra sozializazio sekundarioaren
bidez, eguneroko bizitzan, indartu.

Genero indarkeria saihesteak so-
zializazio berria lortzea esan nahi
du. Horretarako maitasuna, maita-
sun ereduak eta erakargarriak
kontsideratzen ditugun gizonezko
eta emakumezkoen ereduei buruz-
ko beste ideia eta balore batzuk
ezarri beharko genituzke.

Gizonezkoen menperatzea errepro-
duzitzen duten instituzioetatik
eskola da berrikuntzarako bide
luzea hasi duen eta gaurko soziali-
zazio ereduak aldatzen saiatzen ari
den bakarra.



Hemengo hezkuntza sistemak, berri-
kuntza proiektu ezberdinak egitea
ahalbideratu du. Baina egin diren
ahaleginak eginagatik ere harreman
afektiboei eta sexualei heldu zaie-
nean, txosten honen egileek uste
dute ikuspuntu okerretik egin dela;
nerabe/gazteen harreman afektibo-
sexualen esperientzi txarrak eta
arriskuak areagotzen dituena ez
baita hainbeste kontrazepzio meto-
doak ez ezagutzea baizik eta beneta-
ko gizona eta neska zintzoa izatea-
ren inguruan dauden ideiak.

Familia bere izaera aldatzen hasi
bada ere, oraindik ez dio heldu
harreman afektibo eta sexualei
buruzko sozializazio berriari zeinak
nagusi den ordenu sinbolikoa alda-
tuko duen; gai honetan bere parte
ez hartzeak eredu horren errepro-
dukzioa dakar.

Bilbotar unibertsitari gazteak
sozializatu diren testuinguruan
gizonezkoen menperatze egiturek
sortutako ideiak eta baloreak erre-
produzitzen dira, besteak beste
maitasunari, maitasun ereduei eta
erakargarritasun maskulino eta
femeninoari buruzkoak. Ideia eta
balore hauek harreman afektiboak
eta sexualak edota bikotearenak
bideratzen dituzte, non batetik,
emakume gazteek babestuak izan
nahi duten eta segurtasuna eman
diezaieten eta bestetik, gizon gaz-
teek bere harreman sexualak arra-
kasta izan dezan emakumeak era-
kargarriak eta politak izatea nabhi
duten. Kontu honi neskek ez diote
garrantzirik ematen eta harreman
sexualari berari ere ez. Generoko
hainbat estereotipo errotuak izateak
baieztatzen du gazte unibertsitario
hauen sozializazioan elementu
horiek irauten dutela. Aurretik esan
bezala, patriarkal ikuspuntutik
eraikiak diren estereotipo hauek
gizonezkoei eta emakumezkoei rol
eta portaera desberdinak ematen
dizkiete eta harreman desorekatua
erreproduzitzen dute. Genero este-
reotipoak bere horretan manten-
tzeak adierazten digu bidea orain-

dik luzea dela toleraturiko indarke-
ria psikologikoen arrisku egoerak
saihesteko eta genero indarkeria-
ren zikloaren azken pausoa, bort-
xaketa fisikoa eta sexuala, des-
agertzeko.

Unibertsitari neska eta mutil gazte-
ek uste dute tratu txarretan intent-
sitate desberdineko mailak daude-
la eta, beraz, batzuk toleragarriak
direla. Argi eta garbi dago, tratu
txarren aurkako sentsibilizazioa
eta pertzepzioa areagotzen ari dire-
la eta batik bat, indarkeria egoera
edo eraso esplizitoa denean.
Kontzientzia eza sortzen da erasoa
esplizitua ez den egoeretan eta
tratu txarra psikologikoa denean;
bata eta bestea identifikatzeko
mugak ez daude argi unibertsitari
gazteen artean. Arlo emozional-afek-
tiboarekin lotutako tratu txar portae-
rak (autonomia eta askatasuna
mugatzen dutenak eta indarkeria
dakartenak) dira gehien gertatzen
direnak unibertsitari gazteen arteko
bikote harremanetan.

Ondorio gisara

Esan dugun bezala eskola da sozia-
lizatzaile eragile bakarra gizartera-
tze modu berriak esplizituki egiten
hasi dena. Baloreetan oinarritutako
heziketak, bizitzako hainbat arlotan
aldaketak egitea ahalbideratuko
digu, baita gizonezkoen menpera-
tze ereduekin bukatzea ere, azken
hau baita gazteen harreman afekti-
bo-sexualak arautzen dituena.

Baina heziketa prozesua konplexua
da, hitz egiteak ez baitu bermatzen
jarrerak eta sinismenak barnera-
tzen direla. Hala eta guztiz ere,
komenigarria litzateke eskola mun-
duan gai hauek nola lantzen diren
hausnartzea, eta batik bat soziali-
zazio horren inguruko kontraesa-
nak aztertzea,hauek ahultzen bai-
tute.

18 eta 20 arteko gazteek ez dute
estrategia egokirik bere harrema-
netan indarkeria hau identifikatze-
ko, ulertzeko eta aurre egiteko.
Gazte hauek uste dute genero
indarkeria helduen bikote harrema-
netan soilik ematen dela, izan ere,
konpromezuan, elkarbizitzan eta
aitatasunean oinarritutako harre-
manekin lotzen dute.

Txosten honen egileek bere hipote-
siak baieztatu dituzte gazte talde
jakin batean zeinak pertsona hel-
duak izateko bidean abiatuta diren
eta bizitzarako etorkizun oneko itxa-
ropenak dituzten. Horrek guztiak
pentsarazten digu euskal nerabeek
oztopo handiagoak izan ditzaketela
bizi dituzten harreman afektibo eta
sexualetan arriskuak ezagutzeko eta
identifikatzeko. Zalantzarik gabe,
talde horrek bizi duen errealitatea
ezagutzea, genero indarkeriaren
presentziaren diagnostikoa egitea,
ezinbesteko ekintza da.

STEE-EILASEKO EMAKUMEEN
IDAZKARITZA



elikagaiak lokalak dira

azaltzerakoan definizio batetik

haratago, zer suposatzen duen
ulertu behar da, edo azaltzen saiatu
behar dugu, hobeto esanda. Prak-
tikan zer suposatzen duen azaldu
gura dugu, ekoizleei eta kontsumi-
tzaileengan nekazaritza eredu ezber-
dinek duten eragina zehatz agertu.
Beraz, definizioa emateaz gain elika-
dura subiranotasunak praktikan zer
suposatzen duen azaltzen saiatuko
gara ondorengo lerroetan.

E likadura subiranotasuna zer den

Elikadura subiranotasuna herri ba-
koitzak duen eskubidea da, bere
nekazaritza eta elikadurak erabaki-
tzeko. Honek ekoizpena erregulatu
eta babesteko aukera suposatzen du,
kontuan izanda ze mailatan nahi duen
herrialde horrek autosufizientea iza-
tea nekazaritza eta elikadura gaietan.
Konzeptu hau Via Campesinak plaza-
ratu zuen 1996an eta harrezkero edu-
kietan sakontzen joan da eta, ahal
den heinean jendarteratzen.

Elikadura subiranotasuna garrantzi-
tsua da bai iparreko zein hegoaldeko
herrialdeentzat. Kontzeptu hau hego-
ladeko herrien intereseko gauza lez
mugatzea, edo gosearekin bukatzeko
treshba soil legez planteatzea ez da
zuzena. Iparraldean elikadura subira-
notasuna elikadura segurtasunarekin
nahastea zuzena ez den bezala.

Zer suposatzen du elikadura
subiranotasunak?

Elikadura subiranotasunaz berba
egiterakoan beste gai batzuk ere
kontuan hartu behar dira, hala nola
herri bakoitzak beren nekazaritza
politikan duen ardura, elikagai-
ekoizleen ezagutza maila, kontsumit-
zaileen ardura, elikadura ereduen
sostengarritasuna, elikagaien kalite-
atea, eta abar.

Ondorioz, herrialde bakoitzeko biz-
tanleek elikadura subiranotasuna zer

den ulertu behar dute. Zer jaten den,
nola ekoizten den eta ze askatasun
maila duten erabaki ahal izateko zer,
zelan eta non ekoiztu zein kontsumit-
zeko. Egungo nekazaritza eta elika-
dura eredua multinazionalen (kimi-
ka, ingenieritza genetikoa eta neka-
zaritzari lotutakoak) babesean eta
hauen onurarako inposatu da. Admi-
nistrazioek, Euskal Herrikoek barne,
emandako laguntza ere hor dago,
nekazaritzaren merkantilizazioa bul-
tzatzen dute, merkatua, espekula-
zioa eta etekinen handitzea dira
oinarriak eta ahorren arabera eraba-
kitzen da zer, nola eta zenbat ekoiz-
ten eta kontsumitzen den.

Herri bakoitzaren elikadura
subiranotasun maila zehaztu

Egun dugun elikadura subiranotasun
maila ezagutzeak garrantzia handia
du. Nekazaritza industrialaren defen-
datzaileek, aldiz, ezagutza hori mu-
gatu nahi dute, nekazaritza eta elika-
duraren ekoizpena eta merkatua
kontrolatu gura dute.

Multinazional handiek Merkatari-
tzaren Mundu Elkartearen babes osoa
dute. Inolako zilegitasunik ez duen
“instituzio” honek merkatu lokalak
babesgabe lagatzen ditu, dumpinga-
ren mesedetan. Adibide garbia da
zelan pribatizatzen diren haziak, jen-
dartearen patrimonioa eta funtsezko
elikagaien iturri den arren. Berdin
ura eta lurrarekin, pribatizatu egin
gura dituzte, edo pribatizatu dituzte
hainbat tokitan. Herrialde bakoitzak
bere elikadura subiranotasun maila
zein den ezagutzeko eskubidea du
eta bide horretan sakontzeko neu-
rriak hartzeko aukera izan behar du,
legedia aldetik inolako traba barik.
Eskubide hori mundu mailako “insitu-
tzioek” ukatzen baldin badute, zer-
gaitik gertatzen den galdetu behar-
ko diogu geure buruari. Estimazio
ezberdinen arabera, Bruselan hain-
bat mila pertsonak lobby gisa dihar-

dute, hazi etxeen, ongarrien, makina-
ria enpresen edo genetika enpresen
interesak bultzatzeko helburuarekin.

Baserritarrak beharrezkoak
dira

Zenbait herrialdetan baserritar kopu-
rua ez da %z2ra ere iristen. Eta baserri-
tar kopurua altua den herrialdeetan
goseak hiltzen dira, gezurra badirudi
ere. Hego Euskal Herrian % 2 horren
inguruan dabil, bataz-beste, nahiz eta
Zuberoa eta Bizkaiko egoerak oso ez-
berdinak izan. Elikadura subiranotasu-
na gauzatu ahal izatea ez da posible
egoera honetan. Nekazaritza indus-
trialak etengabe gutxitzen du baserri-
tar kopurua, prozesu hori argi eta
garbi ikusi da azken urteetan. Ba-
serritar kopuruaz gain berauen eza-
gutzak ere balio handia du elikadura
subiranotasunaren bidean. Bertako
hazien ezagutza, sasoiko produktuen
ekoizpena edo ingurumenari egokitu-
tako barietateen transmisioa bezalako
jakintzak belaunaldi gutxitan galdu
daitezke. Galtzen ari dira dagoeneko.
Behin galduta oso zaila da elikadura
subiranotasunaren alde pausuak
ematea.

Kontsumitzeko garaian
kontsekuente izateko
ezagutzak

Etxe askotan elikaduraren inguruko
kultura eta ezagutza galzorian
dago. Gaur egun nekazaritza eredu
industrialak azkar jateko elikagaiak
saltzen dizkigu elikatzeko aukera
bakar bezala. Elikagai bakoitzak
dituen ezaugarri batzuk adieraziko
dituzte, baina ez zelan ekoiztu den
ezta non ere. Jende askok ez daki,
adibididez, ortuariak urte-sasoi kon-
kretu batean ekoizten direla, urtarri-
lean ez dagoela tomaterik Euskal
Herrian (bertakorik ez behitzat).



Ez da elikadura segurtasuna

Elikadura subiranotasuna eta elika-
dura segurtasuna gauza ezberdinak
dira. Elikadura segurtasunak supo-
satzen du pertsona bakoitzak egune-
ro-egunero beharrezko elikagaiak
eskura izan ditzala, gobernuek eta
multinazionalek diotenez. Baztertu
egiten dira, hala ere, beste hainbat
kontzeptu oso inportanteak direnak:
non, nork, eta nola ekoiztu duen eta
nola banatu den kate horretan zehar
etekin ekonomikoa.

Elikagaiak ez dira merkantzia,
elikagaiak lokalak dira

Planteatu daiteke hegoladeko herriek
elikagai merkeak eskuratu ditzaketela
AEBko edo Europako soberakinak
prezio merkean inportatuz. Gosea eki-
diteko modua litzateke, teoriz behin-
tzat. Baina praktikan elikagaien inpor-
tazio masiboak herrialde horietako
ekoizleen prezioa jeisten du, merkatu
lokalak suntsituta geratzen dira. Hori
horrela dela frogatzeko errealitate
bati erreparatzea baino ez dago: mun-
duan gosea pasatzen duten pertso-
nen gehiengo nagusia nekazalgunee-
tan bizi da. Eta gose diren bitartean
euren herrialdeko milaka edo milloika
hektarea inportaziorako monolabore-
ra bideratuko dira (multinazionalen
aginduz, noski).

Dunping bidez eginiko inportazio-
esportazioek euren ekonomiak sun-
tsitu dituzte. Multinazional handiek
ekoizpena kontrolatuz elikagaiak
batetik bestera eramaten dituzte.
Edo portuetan geldirik mantentzen
dituzte elikagaiak prezioa igotzearen
zain espekulatzen duten bitartean.

Logika horren aurrean, EHNEk eta Via
Campesinak elikagaiak ez direla mer-
kantzia aldarrikatzen dute. Elikagaiak,
jateko eskubidea, pertsonen oinarriz-
ko eskubidea dira. Ezinbestekoa da,
ondorioz, elikagaiak eta nekazaritza
Merkataritzaren Mundu Erakundeko
akordioetatik kanpo geratzea.

Aldaketa handiak behar dira. Euro-
pako Nekazaritza Politika Bateratuak,
adibidez, bere norabidea aldatu
behar du eta barne merkatura egoki-
tu. Ekoizpena erregulatu behar da,
larregizko ekoizpenak barne merka-

tuaren saturazioa baitakar eta sobe-
rakinak prezio merkean esportatzea.
Tokian-tokiko ekoizpena bultzatu
behar da, ez baitu inolako zentzurik
tomate bat Almeriatik Alemaniara
eramateak.

Tokian-tokiko ekoizpenak eta
ekonomiak bultzatu

Euskal Herriari erreparatuz gero,
baina baita mundu mailan ere, tokian-
tokiko merkatuak bultzatu behar dira.
Elikadura “konpetitibitatearen” logi-
katik at geratu behar da, jatea oina-
rrizko eskubidea delako. Tamalgarria
da, hala ere, tokian-tokiko nekazaritza
politikaren inguruan gure instituzioek
duten jarrera. Ipar Euskal Herrian hasi
eta Karrantzaraino, Nafarroako Erri-
beratik pasatuz, instituzioen politikak
merkataritza industriala bultzatzen
dute. Sarritan botatzen dituzte dis-
kurtso potoloak bestelakorik esanez,
baina praktikan neoliberalismoaren
bultzatzaileak dira.

Badira ekimenak

Instituzioen jarreraren aurka Ipar
Euskal Herriko Laborantza Ganbara
sortu zen orain dela bi urte eta erdi.
Iparraldearen errekonozimenduaz
gain, guztiz garrantzizkoa da ekimen
honek egiten duen apustua nekazarit-
za eredu sostengarri baten alde.
Lurrean oinarritutako nekazaritza,
ahalik eta baserritar gehien mantendu
gura duena eta populazioaren elikadu-
ra-beharrak produktu osasuntsuz
asetu nahi dituena.

Beste borroka bat izan da eta da
eskualdeko hiltegien inguruan garatu
dena Araba, Bizkaia eta Gipuzkoan.
Eusko Jaurlaritzako Nekazaritza De-
partamentuak tokian-tokiko hiltegiak
itxi nahi izan ditu, hilketa konzentratu
eta ganadu ekoizpen o0soa enpresa
bakar baten esku lagatzeko asmoz.
Momentu honetan enpresa horixe da,
hain zuzen, kanpoko ganadua berta-
koa baino prezio merkeagoetan inpor-
tatzen ari dena. Zorionez nekazaritza
sektoreak, kontsumitzaile eta sindika-
tuen laguntzarekin, buelta eman dio
egoera horri eta Durangokoa bezalako
hiltegi bat zabalik dago, Erralde
Hiltegia izenarekin. Bertako ganadua
bertako harategietan saltzeko ezin-

besteko bitartekoa bilakatu da Erralde
Hiltegia eta etorkizuneko proiektua
garatu du. Bizkaiko Bildotsa, Berrizko
Txuletoia edo Erraldetxoak bezalako
ekimenen bidez bertako ekoizpena
bertan kontsumitzea ahalbideratzen
du Erraldek, Eusko Jaurlaritzak ipinita-
ko traben gainetik.

Eskoletako jantokien
adibidea

Elikadura negozio bezala planteatze-
aren beste adibide bat eskoletako
jantokiena da. Garai batean eskolek
kudeatzen zuten euren jantokia,
baina Jaurlaritzaren aginduz katering
enpresen esku geratu dira. Herri
bakoitzeko eskolak bere jantokia iza-
teak potentzialitate handia eskeint-
zen du herriko ekonomia bultzatze-
ko. Elikagaiak bertako baserritarrei
eta merkatariei erostea, herriko
umeek herriko (edo inguruko) pro-
duktuak jatea garrantzitsua da.
Eskolaren autonomia bultzatzen du,
bertako merkataritza, bertako nekaza-
ritza, jaten denaren ezagutza, hainbat
onura eskeintzen du estola bakoitzak
bere sukaldea izateak. Baina neoli-
beralismoaren bultzatzaileek ezin
dute esparru hori euren kontroletik
kanpo utzi.

Elkarlanaren bidetik

Apurka-apurka bada ere, aliantza bat
sortzen ari da Euskal Herrian elikadu-
ra subiranotasunaren alde. Aliantza
horrek mundu mailako jarraipena du.
Baserritar, kontsumitzaile, sindikatu
eta bestelako eragile sozial askoren
elkarlanarekin pausuak eman behar
ditugu, mundu osoko herritarrok eli-
kadura subiranotasuna beharrezkoa
dugulako. Elikadura guztion eskubi-
dea delako, elikagaiak ez direlako
merkantzia, elikagaiak lokalak dire-
lako, tokian-tokikoak.

AINHOA ITURBE ETA MIKEL
KoRMENZANA. EHNEKO KIDEAK



Contraste entre modelo agro-industrial y modelo de soberania alimentaria

TEMA

COMERCIO

MODELO
AGRO-INDUSTRIAL

Libre comercio para todo

MODELO
SOBERANIA ALIMENTARIA

Agricultura y alimentos fuera de los acuer-
dos comerciales como el OMC

PRIORIDAD PRODUCTIVA

Agroexportaciones

Alimentos para mercados y consumo local

PRECIOS Lo que el mercado dicta (mecanismos para Precios justos que cubren los costes de pro-
precios bajos en EEUU y UE) duccién y permiten una vida digna a la
poblacién productora
ACCESO A MERCADOS Mercados lejanos/externos Mercados locales sin desplazar la pobla-
cién productora por la agro-industria
SUBSIDIOS Prohibidos en gran parte del Sur, permitidos Los subsidios que no perjudican a otros pai-
en los EEUU y la UE, pero yendo la mayor ses (dumping), para modelos agrarios dura-
parte a explotaciones grandes e intensivas  deros en explotaciones familiares, para
comercializacién directa, etc., son aceptables
ALIMENTOS Una mercancia. Alimentos procesados, con- Un derecho: deben ser saludables, nutriti-

taminados, llenos de grasas y azlcares...

vos, asequibles, etc.

CONTROL DE RECURSOS

Privatizados

Locales, controlados por la comunidad

ACCESO A LA TIERRA

A través del mercado

A través de una Reforma Agraria genuina.
Sin acceso a la tierra, lo demés carece de
sentido

SEMILLAS

Una mercancia patentable. Empleo de una
estrecha base genética

Una herencia comdn. Empleo de una amplia
diversidad de variedades

BIODIVERSIDAD SILVESTRE

Se trata como elemento dispensable

Imprescindible y aprovechada

TRANSGENICOS

Propuesta de futuro y control, refuerza la
agroindustria y el monocultivo

Amenazas para la salud, los agro-ecosiste-
mas, la independencia agraria...

TECNOLOGIA

Fuera de manos agrarias, basada en agro-
quimicos y transgénicos

En manos agrarias, modelos agroecologi-
cos y sustentables. No usa transgénicos

POBLACION AGRARIA

Anacronismo

Pilar indispensable, guardiana de la biodi-
versidad, depositaria del conocimiento,
gestor de los recursos naturales, etc.

EMPODERAMIENTO DE LA
MUJER

Antagodnica e innecesaria

Fundamental

CREDITO E INVERSION
RURAL

Del sector privado

Del sector pdblico, dirigido a la agricultura
familiar

DUMPING

No es un problema

Debe prohibirse

MONOPOLIO

No es un problema

La raiz de muchos problemas, deben ser
prohibidos

SOBREPRODUCCION

No existe, por definicion

Conduce a bajos precios y pobreza rural-
agraria. Hacen falta politicas de manejo de
la oferta

OTRA FORMA DE CONCEBIR
EL MUNDO

No tiene interés, se procura que sea imposi-
ble

Posible y ampliamente demostrado

Fuente: Adaptado del cuadro elaborado por Peter Rosset en “Food sovereignty: global rallying cry of farmer movements” 2003 Institute

for Food and Development Policy.



Europako Foro Soziala.
(Malmo, Eskandinavia, 2008ko irailaren 17-21 bitartean)

Europarrak omen. Baina urrun gelditzen da Malm®é. lparrean, ipar... Eta han

Europako Foro Sozial berri bat: bosgarrena. Guretzat, in person biziko dugun lehe-

na. Bestelako mundu bat egiteko deiak eramanak. Esperientzia bila... esperantza

ekarriko ote? Besteengandik ikasteko eta gurea partekatzeko prest... Gure txikita-

sunean, gu geu, ez gehiago ezta gutxiago, besteok bezain... beharrezkoak.

Irailak 17.

Hegazkina, metroa, autobusa,
hotela... petrolioa, poluzioa, klima
aldaketa... Ezagutu eta egiten
dugunaren arteko tartea... zabala
oraindik, agian zabalegia? Hotza.
Iparra, hotza omen. Eramandako
arropa guztia jantzita, kalera, lagu-
nak egitera. Lagunekin hotzik ez!
Lagunik gabe ez baitago mundua
aldatzerik!

Fororako txartela eta programa
eskuratuta, elkar... Hangoak (asilo
politikoa duten Kurdistangozkoak,
zientzia politikoetan dabilen ikasle
italiarrak, Chiapasen ibilitako Me-
xikoko etorkina ...) eta hemengoak
(beste sindikatuetakoak, erakunde
ezberdinetako 15 gazteak, United
to End Racism Gobernuz Kanpoko
Erakundeko euskal ordezkaria...)
hasierako ekitaldian. Jai giroa, bai-
na jende gutxi. Urrun iparra, ote?
Programarekin hurrengo egunak
prestatzen: ni mintegi honetara, zu
tailer horretara, bera...

Irailak 18.

9:30-12:30 “Hezkuntza ona de-
nontzat? Hezkuntza: kalitatea eta
sarbidea”. Gazte erakunde batek
antolatutako tailer honetan, 4o
partaide. Alemaniako eta Turkiako
hezkuntza sistemen ezaugarriak
azaldu ondoren, bi taldetan bana-
tuta, hurrengo galderen inguruan
berba egiten dugu: nolakoa da zure
herrialdeko hezkuntza sistema?,
zein dira arazo nagusiak?, zein pro-
posamen duzu? Argi geratzen da
familiaren klase sozioekonomikoa
dela Europako hezkuntza sisteme-
tan gora egiteko gakoa. Alemanian,
ikasleen segregazioa ikasleek 10




urte dituztenean gertatzen da:
orduan Unibertsitate ikasketen
edota Lanbide Heziketaren artean
hautatu behar dute. Bulgarian, iji-
toen % o,5ek eta behar bereziak
dituztenen % 6, 5ek baino ez dituz-
te unibertsitate mailako ikasketak
bukatzen. Espainiako CCOOko
ordezkari batek ikerketaren pribati-
zazioa salatzen du, Boloniaren alde
hitz egin ondoren.

14-17 “Pribatizazioa irakaskuntzan”.
Europako Irakaskuntza Sareak an-
tolatutako mintegi honetako 70
partaideok entzun ahal izan ge-
nuen lehen aldiz foro sozial batean
parte hartzen zuten Suediako ira-
kasleen jarrera eskasa euren inde-
pendent schools delakoei dagokie-
nez: estatuak finantzatutako baina
enpresek edo GKEk gobernatutako
eskola horien aldeko eta kontrako
iritziak omen daude euren sindika-
tuan eta, beraz, ez dute iritzi bat.
Pribatizazioaren kontrako jarrera
argia erakutsi zuten, aldiz, gainont-
zekoek: Ingalaterrako irakasleen
sindikatuaren ordezkariak hango
gobernuak eskola publikoak kuo-
tak kobratzen hasi den iniziatiba
pribatuari saltzen dituela salatu
zuen; Italiakoak Berlusconiren
maestro unico delakoaren dekre-
tua, milaka irakasleren despidoa
ekarriko lukeena; Alemaniakoak
pribatizazio prozesu ezkutuak (ira-
kaskuntza kuotak kobratzea,
enpresa-kudeaketaren zabalkun-
dea...). Egoera berriak, baina joera
neoliberal berberak Europan ze-
har... Horren guztiaren eragina
aipatu ondoren, ikasleen ordezka-
riak horren aurkako alternatibak
eta estrategiak definitzeko beharra
azaldu zuen. Bi ideia nagusi atera
ziren: azaroko lkasleen Nazioarteko
Egunaren inguruan mobilizazio
astea deitzea eta Europako Ira-
kaskuntza Sarea indartzea.

8-21 “Entzuketa aldaketa sozialera-
ko tresna gisa bat bezala”. Mundua
aldatzen ari garenontzako ideia
berriak eskaintzen zituen tailerra...
Merke, merke! Jendartea aldatzeko
ez da bakarrik instituzioak aldatu
behar, ez dugu bakarrik teoriaz eta

ekintzez arduratu beharko, gizarte
kapitalistak guztioi eragindako
sentimenez (mesfidantza, lotsa,
beldurra, etsimena, haserrea) as-
katu beharra ere badugu, horiek
jendartearen aldaketarako ezin-
bestekoa den batasuna eraikitzeko
orduan traba egiten baitute. Teoriek
eta ekintzek bezainbesteko garran-
tzia izango luke jendeak sentimen
horiez libratzeko prozesuetan parte
hartzeak, entzuketa tresna gakoa
izango zelarik.

Irailak 19.

9:30-12:30 “Zerbitzu publikoen pri-
batizazioaren kontrako borrokak
eta alternatibak”. Mintegi honeta-
ko aurkezpenek ere joera neolibe-
ralen isla ezberdinak eskaini zizki-
guten: Alemaniako osasun zerbi-
tzuaren pribatizazioa eta Hanbur-
goko borroka sindikala; Errusiako
“Hezkuntza denontzat” mugimen-
duaren esperientzia, sektore publi-
koaren pribatizazioaren hasiera
izaten den finantziazio murrizketa-
ren kontra (“pribatizazio” hitza eki-
diteko asmoz, “hezkuntza-baliabi-
deen arrazionalizazio eta optimiza-
zio” terminoak erabiltzen ditu gober-
nu errusiarrak... ezagunak, ezta?);
Belgikako posta publikoaren des-
agerpena 2009an... Bukaeran, argi
gelditu zen esperientziak trukatze-
aren garrantzia, baina oraindik
argiago informazio hori batzeko,
partekatzeko eta aztertzeko modu
eraginkorrak behar direla, galdera-
rik garrantzitsuenak airean gelditu
zirelarik: zein gai lantzeko eta zein
helburu lortzeko batu ahalko gina-
teke ekimen batean?, zein helburu,
metodo, medio... jarraitu beharko
genituzke Europa mailan egoera
horri elkarrekin aurre egin diezaio-
gun? 2009ko udaberria, Europako
Parlamentua helmuga eta erantzu-
naren hasiera.

14-17 “Aliantzak eta harremanak
europar ekialde eta mendebaldea-
ren artean”. Gerrek eta sistema
politikoek banandutako europa-
rrak elkarrekin lan egiteko biltzen
gara eta gure esperientzia ezberdi-
nek eragiten dute komuneko lan

horretan. Mugak fisikoak dira, bai-
na behin apurtuta, gure gogoan
jarraitzen dute (Alemaniaren kasua
azaldu zuten). Horregatik, aliantza
sendoak eraikitzeko, maila per-
tsonalean ere lan egin behar da:
gure istorio pertsonalak kontzien-
teki entzuten digun norbaiti, eta
elkarri, kontatu behar dizkiogu,
sentitzeko baimena ere gure
buruari ematen diogularik. Hau
mezua iraultzaileontzat: teoriaz,
estrategiez eta ekintzez gain, sen-
timenez ere lan egin behar!

18-21 “Nola borrokatu gerraren, mili-
tarismoaren edota arrazakeriaren
ideologiak eta erlijioaren eragina
eskolan?” Mintegi honetan hainbat
egoeren isla jasotzen dugu: Italian
irakasle batek eskolan kartel antimi-
litarista bat ipintzeagatik 30 egun
gabeko soldataren zigorra izatea,
creacionismo delako teoriaren buel-
ta edota eskolek ikasle ijitoen
zerrendak eraman behar izatea;
Polonian, irakasle homosexualen
zerrendak existitzea (irakasle homo-
sexualak kalera bota ahal dituzte, ez
badute izena ematen) eta gurasoek
tutoreaz aldatzeko eskubidea iza-
tea; Konkordatuaren eragina hain-
bat estatutan; eta Valentziar Herriko
Gobernuaren erabakiak Hiritarta-
sunerako Hezkuntza ikasgaiaren
inguruan (publikoko 35 pertsonak
barrez lehertzen jarri zituztenak).

Irailak 20.

9:30-12:30 “Nahi dugun hezkun-
tzaren balioak eta edukiak: utilita-
rismoaren kontra. Nola eraiki bizi-
tzarako ezagutza?” Gero eta ge-
hiago zabaltzen ari den hezkuntza-
ren inguruko ikuspegi utilitaristaren
arabera, ezagutza lan eta finantza
merkatuaren beharrizanetara ma-
kurtu behar da. Hori hainbat egoe-
ratan islatzen da: Ingalaterrako
sare pribatuan bakarrik ikasleen %
10 dago, baina horiek dira uniber-
tsitate-ikasleen % 5o eta gobernu-
postuen % 95; Ingalaterran eskolak
ranking batean zerrendatzen dira
eta hezkuntza behar bereziko ikas-
leak ranking horren azpian dauden
eskoletan bukatzen dira; lItalian,



sare publikoa nagusia den arren,
jendarte estratifikazioa eta klase
sistema mantentzen du. Mintegi
honek praktika eta eredu inklusibo-
ak ere bilatu nahi zituen, langileak
baino hiritar aktiboak izateko
beharrezkoak diren ezagutzak eta
konpetentziak bermatuko dituzte-
nak. Hortxe, beraz, erronka...

Irailak 21

9:30-12:30 “Europar Irakaskuntza
Sarearen Asanblada”. Larunbateko
manifestazioaren eta jaiaren ondo-
ren, foroko partaide asko jada etxe-
rako bidaian zeuden eta 15 partai-
dek baino ez genuen parte hartu.
Hala ere, proposamen ugari: azaro-
ko mobilizazio astea, Europar lIra-
kaskuntza Sarearen indartzea eta
ekialdera zabaltzea, Hezkuntza-Foro
Sozial Europarra, Lanbide Hezkun-
tzaren inguruko lan talde bat era-
tzea, Europako Parlamentuko kidee-
kin biltzea, Europako sindikatuen
erakundeen inplikazioa bilatzea,
sarearen web gunea...

Jarraian, azken txanpa! Foroan
egindako lan guztiaren isla izan
nahi duen jendarte mugimenduen
asanbladara. Akordioak eta gataz-
kak non ditugun argiro erakutsiko
lituzke. Neoliberalismoa gainditze-
ko bide honetan, baldintza objekti-
boak emanda daude: sistema
horren emaitzak begi bistan daude.
Jendarte justua lortzeko baldintza
subjektiboak (gure baitan daude-
nak) dira gakoa. 2010eko irailaren
15-19 bitartean Istanbulen ospatu-
ko den 6. Europako Foro Sozialak
horietan ere aurrera egiten lagundu
gaitzan!

EMILEN CASTRO ETA ANDONI ARRIAGA

A'iniciativa del Euskadiko Gazteriaren
Kontseilua, 15 jovenes de entre 22-32
anos de distintas organizaciones
juveniles, sociales, sindicales y politi-
cas de Euskal Herria (entre ellas,
STEE-EILAS), participamos en el Foro
Social Europeo. Esta era nuestra pri-
mera experiencia de participacion
directa en un espacio de estas carac-
teristicas. Las organizaciones de las
que proveniamos son muy diferentes
entre si, pero nos une que estamos
firmemente comprometidos en la
construccion de sociedades mas jus-
tas desde claves distintas a las del
pensamiento (nico y globalizador.
Todos los participantes coincidimos
en que la globalizacion actual acen-
tda la precarizacion del trabajo y con-
solida un modelo de desarrollo eco-
némico injusto e insostenible y que
socava la democracia entre otros
aspectos negativos.

EGK-ko Igor eta David kideei
elkarrizketa:

Nola sortu zen Europako Foro
Sozialean parte hartzeko iniziatiba?

2007.urtean Nairobin ospatutako
Munduko Foro Sozialean, hurrengo
urteko urtarrilean munduko herri
desberdinetan “Global action day”
eguna ospatzea adostu zen. Mo-
bilizazio hori Bilbon aurrera eraman
genuenean, antolatutako ekintzetan
parte hartzea anitza eta arrakasta-
tsua izan zen. Hori dela eta, hemengo
elkarteei iniziatiba mota hau sortzen
diren foroetan parte hartzeko aukera
ematea pentsatu genuen.

Zein izan dira Europako
Foro Sozialean parte
hartzearen helburuak?

Gazte eta gizarte mugimenduen arte-
an sareak sortzea, bermatzea eta
zabaltzea, gizartearen parte hartzea
bultzatzea, beste herrien errealitate-
ak ezagutzea, ideia berriak jasotzea...

Helburuak lortu al dituzue?
Zein da egiten duzuen
esperientziaren balorazioa?

Helburuak soberan lortu dira eta
esperientzia guztiz positiboa izan
da.lniziatiba honetan ideia eta sus-
traietan oso desberdinak diren
elkarteak ordezkatuak izan dira eta
honek elkarrekin egindako lana
0so aberatsa izatea dakar. Bes-
talde, iniziatiba honengatik izan ez
balitz, elkarte txikientzako oso
zaila edo ezinezkoa izango litzate-
ke horrelako foro batean parte
hartzea. Gainera, elkarte guztiek
esperientzia o0so positibotzat jo
dute eta hori 0so esanguratsua da.

¢Zein da EGK-k ESFari

egingo dion jarraipena?

Alde batetik, gazte taldeak eginiko
esperientzia jasotzen duen doku-
mentu bat sozializatu. Bestetik, Fo-
roko Gizarte Mugimenduen Asan-
bladan adostutako 2009rako Agen-
da komuna zabaldu. Honez gain,
hurrengo urtean burutuko diren eki-
men edo iniziatiba batzuk bultzatu-
ko ditugu:

e Martxoan: Europako
hauteskundeen inguruan
mobilizazioa.

e Apirilak 4: NATOren aurka.

e Apirilak 17: Elikadura
subiranotasuna.

e Uztailean: G8-aren kontra.

e Azaroaren 17ko astean:
Irakaskuntza publikoaren alde.

e Abenduan: Aldaketa
klimatikoaren kontrako
mobilizazioa Kopenhagen.

ELISABET GARCIA
INFORMAZIO GEHIAGO:
GURE WEB GUNEKO GIZARTE
MUGIMENDUAREN ATALEAN



Los dias internacionales, de esto y lo otro, rezuman correccion, a su pesar.
Su sucesién —a ratos promiscua— nos aburre. Cada uno de esos dias
—marcados por la mala conciencia— intenta torpemente restituir de la noche
a la mafana un poco del sufrimiento de muchas personas, ayer, hoy vy,
desgraciadamente, mafiana. Conquistar un dia es un logro, cierto.
Conquistar todos los dias del afio, parece imposible. Conquistar una vida,
su pleno desarrollo, su seguridad, sus libertades, sus derechos quizas

no sea correcto para los gobiernos o las mayorias de turno, pero es uno

de los actos politicos mas necesarios de la persona. Se trata de la conquista
de la propia vida.

El dia 10 de diciembre de 2008 celebramos el 60 aniversario de

la Declaracion Universal de los Derechos Humanos (DUDH), aprobada
por la Asamblea General de la ONU, tras la segunda Guerra Mundial.

La culpa por aquella guerra quiso que fuera posible, a pesar del deseo

de establecer un nuevo orden mundial que inspir6 la Carta de Naciones
Unidas, la méas completa formulacion de derechos y libertades conocida
hasta entonces. Su vocacion de derecho internacional la ha hecho pervivir.

Su constante incumplimiento por los gobiernos de todo el mundo nos deja
entrever que, desde sus inicios, la DUDH result6é incdmoda para

los primeros estados firmantes como para aquellos que se fueron adhiriendo
en los siguientes afios. El aniversario es —también por esto— motivo de
celebracion. Plantea igualmente la necesaria defensa de su contenido

y la lucha por hacer reales los derechos que el papel soport6 en 1948.
Defensa multilateral de los derechos: humanos, universales, indivisibles.

Sin trampa. Todo ser humano tiene derechos, por ser, por existir; ningan
derecho puede ser utilizado para anular otro.

Maés alla de la consideracion de la DUDH como compendio de derechos
subjetivos sin alcance social, en la propia Declaracion se esbozan derechos
de segunda y tercera generacion que posteriormente han sido desarrollados.
De modo incompleto, como la vida de cada persona. Hay que mejorarlos
y ampliarlos. Con las libertades y los derechos pasa como con la paz:

para hacerlos posibles hay que luchar. En las conciencias y en las calles,
dice Saramago. Lee y difunde.

Txema Zabalo

